PAGE  
4

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаын би видзтан комиссия йылысь

Коми Республика мутасын би видзтан проектъяс олöмö пöртöм могысь Коми Республикаса Правительство шуис:

1. Котыртны Коми Республикаын би видзтан комиссия да вынсьöдны сылысь составсö 1 №-а содтöд серти.

2. Вынсьöдны Коми Республикаын би видзтан комиссия йылысь положение 2 №-а содтöд серти.

3. Тайö шуöмсö олöмö пöртöм бöрся видзöдны Коми Республикаса Юралысьöс медводдза вежысь П.А.Ордалы.

Коми Республикаса Юралысьöс

Медводдза вежысь                                                                              П.Орда

Сыктывкар

2005 вося сентябр 1 лун

236 №

Вынсьöдöма 

Коми Республикаса Правительстволöн 

2005 во сентябр 1 лунся 236 №-а шуöмöн

(1 №-а содтöд)

Коми Республикаын би видзтан комиссияö 

пырысьяс

Орда П.А.
-
Коми Республикаса Юралысьöс медводдза вежысь (Комиссияса веськöдлысь)

Ромаданов К.Ю.
-
Коми Республикаса тариф службаöн юрнуöдысь (Комиссияса веськöдлысьöс вежысь)

Попов Д.А.
-
Коми Республикаса тариф службалöн электрическöй да шоныд энергия вылö тарифöн веськöдлан юкöнса начальник (Комиссияса секретар)

               Комиссияса членъяс:

Гайзер В.М.
-
Коми Республикаса Юралысьöс вежысь – Коми Республикалöн сьöм овмöсса министр

Герасимов Н.Н.
-
Коми Республикалöн промышленносьтса да энергетикаса министр

Каргалина А.А.
-
"Ухта кар" муниципальнöй юкöнлöн администрацияса юралысь (сёрнитчöм серти)

Манасарянц С.В.
-
Коми Республикалöн торгово-промышленнöй палатаса президент (сёрнитчöм серти)

Лаженцев В.Н.
-
Россияса наука академиялöн Урал юкöнлöн Коми наука шöринса Войвывлöн социально-экономическöй  да энергетическöй могъяс институтса директор (сёрнитчöм серти)

Поздеев И.А.
-
Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр 

Стукалов И.Е.
-
Коми Республикаса экономика сöвмöдöм кузя министр

Чернов А.Л.
-
Коми Республикаса Юралысьлöн медыджыд сöветник

Швецов В.А.
-
"Онего-Печорскöй регионын биöн могмöдöм да би видзтöм кузя веськöдланiн" федеральнöй государственнöй учреждениеса начальник (сёрнитчöм серти)

Шпектор И.Л.
-
"Воркута кар" муниципальнöй юкöнлöн администрацияса юралысь (сёрнитчöм серти)

Вынсьöдöма 

Коми Республикаса Правительстволöн 

2005 во сентябр 1 лунся 236 №-а шуöмöн

(2 №-а содтöд)

Коми Республикаын би видзтан комиссия йылысь 

положение

1. Коми Республикаын би видзтан комиссия (водзö – Комиссия) котыртсьö Коми Республика мутасын би видзтан проектъяс олöмö пöртöм вылö колана условиеяс лöсьöдöм могысь Коми Республикаса министерствояс да мукöд олöмö пöртысь власьт орган костын öтувъя удж ладмöдöм вылö. 

2. Аслас уджын комиссия кутчысьö Россия Федерацияса Оланподулö, федеральнöй оланпасъясö да Россия Федерацияса мукöд нормативнöй правовöй актö, Коми Республикаса Оланподулö, Коми Республикаса оланпасъясö да Коми Республикаса мукöд нормативнöй правовöй актö, а сiдзжö тайö Положениеö.

3. Комиссияö персональнöй пырысьясöс вынсьöдö да вежö Коми Республикаса Правительство. Комиссияö пырöны Коми Республикаса министерствояс да мукöд олöмö пöртысь власьт орган петкöдлысьяс. Комиссияö водзвыв сёрнитчöмöн вермöны пырны олöмö пöртысь власьт федеральнöй органъяслöн мутасса органъясса, меставывса асвеськöдлан органъясса да организацияясса йöз.

4. Комиссиялöн медшöр могъяс:

1) Коми Республика мутасын би видзтан проектъяс олöмö пыртiгöн Коми Республикаса министерствояслöн да мукöд олöмö пöртысь власьт органлöн уджöн веськöдлöм;

2) индöм ногöн Коми Республика мутасын би видзтан проектъяс олöмö пöртан могъяс кузя государственнöй власьт органъяскöд, меставывса асвеськöдлан органъяскöд да организацияяскöд йитöдъяс кутöм; 

3) индöм ногöн Коми Республикаса Правительстволы, Коми Республикаса тариф службалы видлалöм вылö вöзйöмъяс пыртöм:

Коми Республика мутасын би видзтан проектъяс олöмö пыртöм кузя мероприятиеяслысь план лöсьöдöм; 

Коми Республика мутасын би видзтан проектъяс олöмö пыртöм;

Коми Республика мутасын би ресурсъясöн бурджыка вöдитчöм.

5. Медым пöртны олöмö ассьыс уджсö, Комиссия вермö:

1) индöм ногöн корны да босьтны Коми Республикаса минстерствояслöн да олöмö пöртысь власьт мукöд органлöн, мукöд государственнöй органлöн, меставывса асвеськöдлан органлöн да организацияяслöн юрнуöдысьяслысь Комиссиялöн уджын колана документъяс да материалъяс;

2) индöм ногöн сёрнитчöм серти корны Комиссиялöн заседаниеяс вылö Коми Республикаса министерствоясса да олöмö пöртысь власьт мукöд органса, государственнöй власьт органъясса, меставывса асвеськöдлан органъясса да организацияясса йöзöс.

6. Комиссиялöн заседаниеяс нуöдсьöны коланлун серти, но во джыннас öтчыдысь оз шочджыка, да лоöны правомочнöйöн, сы вылö кö локтiсны Комиссияö пырысьясысь джынсьыс унджыкöн.

7. Комиссиялысь заседание нуöдö сыöн веськöдлысь, а кор сiйö абу – Комиссияса веськöдлысьöс вежысь.

8. Сылы инмысь могъяс кузя Комиссия примитö решениеяс, кодъяс кузя гижöны сёрнигижöдъяс.

Комиссиялöн решениеяс примитсьöны, сы дор кö гöлöсуйтiсны заседаниевывса унджык членыс. Гöлöсыс кö джынвыйö öткодь, вына гöлöс правоыс сетсьö Комиссияса веськöдлысьлы, а кор сiйö абу – Комиссияса веськöдлысьöс вежысьлы.

Комиссиялöн решениеясыс вöзъянаöсь. Коланлун серти Комиссиялöн решениеяс пöртсьöны олöмö Коми Республикаса Правительстволöн, Коми Республикаса тариф службалöн  решениеяс лöсялана проектъясöн.   

9. Комиссиялысь удж организационно-техническöя могмöдö Коми Республикаса тариф служба. 

исп. Исакова     4 627 пас

